
॥  ෂෂ්ඨඃ  සර්ගඃ  ॥
॥  කුංඨවෛකුංඨඃ  ॥

අථ  තාං  ගංතුමශක්තාං  චිරමනුරක්තාං  ලතාගෘහේ
දෘෂ්ට්වා  ।
තච්චරිතං  ගෝවිංදේ  මනසිජමංදේ  සඛී  ප්රාහ  ॥  37 ॥

॥  ගීතං  12 ॥

පශ්යති  දිශි  දිශි  රහසි  භවංතම්  ।
තදධරමධුරමධූනි  පිබංතම්  ॥
නාථ  හරේ  ජගන්නාථ  හරේ  සීදති  රාධා  වාසගෘහේ  – ධ්රුවම්
॥  1 ॥

ත්වදභිසරණරභසේන  වලංතී  ।
පතති  පදානි  කියංති  චලංතී  ॥  2 ॥

විහිතවිශදබිසකිසලයවලයා  ।
ජීවති  පරමිහ  තව  රතිකලයා  ॥  3 ॥

මුහුරවලෝකිතමංඩනලීලා  ।
මධුරිපුරහමිති  භාවනශීලා  ॥  4 ॥

ත්වරිතමුපෛති  න  කථමභිසාරම්  ।
හරිරිති  වදති  සඛීමනුවාරම්  ॥  5 ॥

ශ්ලිෂ්යති  චුංබති  ජලධරකල්පම්  ।
හරිරුපගත  ඉති  තිමිරමනල්පම්  ॥  6 ॥

භවති  විලංබිනි  විගලිතලජ්ජා  ।
විලපති  රෝදිති  වාසකසජ්ජා  ॥  7 ॥

ශ්රීජයදේවකවේරිදමුදිතම්  ।
රසිකජනං  තනුතාමතිමුදිතම්  ॥  8 ॥

විපුලපුලකපාලිඃ  ස්ඵීතසීත්කාරමංත -
ර්ජනිතජඩිමකාකුව්යාකුලං  ව්යාහරංතී  ।
තව  කිතව  විධත්තේऽමංදකංදර්පචිංතාං



රසජලධිනිමග්නා  ධ්යානලග්නා  මෘගාක්ෂී  ॥  38 ॥

අංගේෂ්වාභරණං  කරෝති  බහුශඃ  පත්රේऽපි  සංචාරිණි
ප්රාප්තං  ත්වාං  පරිශංකතේ  විතනුතේ  ශය්යාං  චිරං
ධ්යායති  ।
ඉත්යාකල්පවිකල්පතල්පරචනාසංකල්පලීලාශත -
ව්යාසක්තාපි  විනා  ත්වයා  වරතනුර්නෛෂා  නිශාං
නේෂ්යති  ॥  39 ॥

කිං  විශ්රාම්යසි  කෘෂ්ණභෝගිභවනේ  භාංඩීරභූමීරුහි
භ්රාත  ර්යාහි
නදෘෂ්ටිගෝචරමිතස්සානංදනංදාස්පදම්।
රධායාවචනං  තදධ්වගමුඛාන්නංදාංතිකේගෝපතෝ
ගෝවිංදස්යජයංති  සායමතිථිප්රාශස්ත්යගර්භාගිරඃ॥
40 ॥

॥  ඉති  ගීතගෝවිංදේ  වාසකසජ්ජාවර්ණනේ  කුංඨවෛකුංඨෝ
නාම  ෂෂ්ඨඃ  සර්ගඃ  ॥

